
TƐTƐ KASAMɄLA YEI…
Abɨlɨ mʉkʉlʉ: A ikosi isafuwo nɨnanya ida 
Akuli na ya bhombi (bhasaga nɛyɛ nisoko mata 
kʉbhɔmʉ “mombi asabhɨbhɨ”).

Balɨa ya mʉtʉma: Ya kayo na jɛngɨla bhɔmʉ 
Akuli asaga ngbanganiso laga idongo (p.58).

Bhawhanɨlanya: Bhakwɛnda bhada Yɛsʉ. Yɛsʉ 
alɔja bhakwɛnda bhandɔngɔ mɨnɨ na bhawhɨlɨ 
(12) tɛyɛ mandɨnɨ.

Bhʉbhɨbhɨ: Ya dhɨma dhinge 
dhakatɔmbanyakya danga danga na dhɛnga ida 
Akuli. Dhɨma dhina tɛ dhakasɨya bhɔmʉ 
kɨbhlukala kabhɔla ka lɛnga ida Akuli inge 
yasiso bhɔmʉ ɨnasʉtɔmbake kɛtaka lʉkʉlʉ.

Bhʉbhʉmʉbhʉmʉ bha makɔlɔ na makɔlɔ: Ya 
kanuwolo ɨnjɛke ɨngana na Yɛsʉ kanʉngbʉtana 
na dhɛnga ida Akuli. Bhʉgɨngɔ bhawou mata na 
maanɨ na bhʉbhʉmʉbhʉmʉ bhʉna bhawou na 
nɨwha (p.23, 29-30 ka 59).

Bhʉmaga bhʉkʉlʉ bhʉda Akuli: Bhʉmaga 
bhʉkʉlʉ bhʉda Akuli bhasaga nɨnanya ka 
dhibhuka dhiibhomu abhɔ bhombi bha aʉ 
kagaʉka Akuli. 

Bibilia: Ka Bibilia moti bhasaga soma ɨma ɨngɛ 
Akuli akatungulio bhombi na ɨngɛ ka ɨtanɨ tɛ 
anabhɔkatɔmbakɨla.

Dungbo: Ka dungbo ida Yɛsʉ kɛtaka lʉkʉlʉ, 
ima ibhomu yanala kaya obhu. Bhusi nɛtaka 
dhanalesonyo na Akuli (p.57).

Lɨngasa: Ya dhɨma dhibhomu dha idho idho 
dhinge Akuli akadhɛnga kaninjo bhombi bhɔngɔ 
bhakatɔmbaka dhɛnga idongo (p.10-11).

Makatʉ kɛwhɛwhɛ: Makatʉ kɛwhɛwhɛ ka 
samɨla ya idho inge ya-kulonyo na bhombi 
bhasanakulo bha Makatʉ kɛwhɛwhɛ ka Bibilia 
(Matayo, Malɨkɔ, Luka, na Yɔana).

Malaika: mʉkwɛnda uda Akuli ɛngɛ 
ɨsɨ-nɨnanya (p.5).

Masɨya: Tondisonyo ya liyo lina tɛ kasamʉla 
bhɔmʉ “Maga asamulitionyokye.” Masiya (ya ka 
lɨƐbʉlanɨa), bhatʉ ka liGiliki lakadhɛnganya 
bhɔmʉ Kɨlɨsɨtɔ (p.52, 55).

Mɛja ada Maga: Bhawhanɨlanya bhada Yɛsʉ 
bhasaga tungulo bhʉgɨngɔ na nutokolo ida Yɛsʉ 
kalungwa katɨnanɨla mugati na kilogi (p.41).

Mʉsalabha: Wa ɨma ɨngɛ Yɛsʉ abhakanyakya 
lukʉlʉ ɔngɔ. Musalabha una wɛ-wha ɨma 
isawhanakiso bhɔngɔ bhakanʉngbʉta Yɛsʉ (p.25, 
50).

Mʉtʉma wɛwhɛwhɛ: Akuli asaga ganyila kʉnandɨ 
mombi akʉ-ngbanganya kaganyɨlanya. Akuli asaga 
ganyɨla bhʉbhɨbhɨ, kalɨ Yɛsʉ a-tɛkana iliwhi ɨdɔwɛ 
nɛyɛ mandɨnɨ lʉkʉlʉ (p.58).

Mʉʉmʉ usatu: Ya Mʉʉmʉ uda Akuli ungo 
wa-dhɛnga kanuwolo na bhombi bhɔngɔ 
bhakanʉngbʉta Yɛsʉ moti (p.58).

Nɨta: Waakawhaja na Akuli, ka muyekeyeke ɔwha 
kaluso liyo wɛnɨ nɛyɛ kanitekilo (p.18, 19, 42).

Nutokolo kalungwa ka bhʉgɨngɔ: Yɛsʉ otokolo 
kalʉngwa ka bhʉgɨngɔ. Kabhanɨ, likolo lingono (1) 
bhombi bhanutokolo mata kʉ bhanɨ. Ka kasʉmɨ 
ɛngɛna Akuli atɨnɨla whuli mombi mʉsangɔ 
(p.53-57).

Pasɨka: Ya ka bhubika bhuna tɛ bhasaga tungulo 
nutokolo kalʉngwa ka bhʉgɨngɔ ida Yɛsʉ. Ka likolo 
lingono lina kʉ tɛ bhaYʉdha bhasaga tungulo 
Pasɨka adabhɔ. Ganyilanya? Akuli asaga ganyila 
bhombi kʉnandɨ bhakʉ-ngbanganya nayo 
kaganyilanya.Akuli asaga ganyila yɛnɨ bhɔmʉ 
wa-jilisenyeni nakulu kalɨ bhʉbhɨbhɨ bhʉngɔ 
wa-tɔmbakaʉ. Na yɛnɨ bhɔmʉ wa-dhɛnga 
kanalata, ya-tɔkanya tɔkanyanʉ kalɨ Yɛsʉ atɛkana 
ine mʉsangɔ udoso (p.38-54).

Yɛsʉ: Ya liyo lida Mwana ada Akuli. Tondisonyo ya 
liyo lina tɛ kasamʉla bhɔmʉ “Akuli asaga lakʉla.”



YƐSɄ MASIYA 
TƐ ANI-Ɔ?

Yɛsʉ owolo-aʉ Isaleli yawhuwho ine 
nɨaka lɨgbaʉ 2.000. Ka nɛyɛ kanisoko 
bhɔmʉ Yɛsʉ Kɨlɨsɨtɔ. Tɛtɛ kasamʉla 
bhɔmʉ a Maga Mʉkʉlʉ. Bhatʉ, a-wou 
kʉ maga mʉkʉlʉ ʉndʉkʉ sʉbhamaga 
sʉmɔ. Yɛsʉ o-sokonyo bhɔ “Mwana ada 
Akuli”, mata kʉ Mwana ada Mombi. 
Tɛtɛ kasamʉla bhɔmʉ a mombi ada 
Akuli mata kʉ mombi wa bhombi.

KASɄMƗ 
ADA YƐSɄ

Kasʉmɨ ɛngɛ ka moti ɔngɔ ɛngɛɨ 
a-chukanya na kalʉngwa nɔtanya ida 
Yɛsʉ, na ya-bhɔla ine nɨaka lɨgbaʉ 
bhaɛlʉfʉ bhawhɨlɨ. Bhombi bhɛnɨ kɛtɛnda 
na matɨndɨ, ka bhapʉnda na ka 
bhangamɨa lʉkʉlʉ. Ka kasʉmɨ ɛngɛna, 
kɛtaka ya Isaleli bhombi bheyo bhɛmbɨlɛnɨ 
inae kasɔma na kanakulo. Bhɛnɨ 
kɛnabhosoko bhɔ “Bhombi bha Kɨtabhɔ”.

Akuli akasamʉla ka kitabhɔ ɛngɛna moti, 
Ndaganɔ Asohu (yagbangʉ ya ɨja ya 
Bibilia).



ISALELI KA 
KASɄMƗ ADA 
YƐSɄ

Ɨkʉmbʉ ya gbalɨ: Yɛlʉsalɛma

Dhɨkʉmbʉ dha bhungbo bhungbo: 
Galɨlaya, Samalɨa, Yʉdhɛa. 

Bhʉgbalɨ: lɨgbaʉ 28.000 km2.

Kyanda: igbiti ya tolopiki, ɨnjɛkɛ ɨngana 
na kyanda asa lɨwha la nakulu na wa 
yɛɛwʉ.

Politiki: BhaLɔma bhalɛma Isaleli 
kalʉngwa mʉaka wa 63 whɛlɨ ada Yɛsʉ 
Kɨlɨsɨtɔ kanɔtanya…

Gavʉmɛtɛ: Pilato, gavʉna wa bhaLɔma alɛma 
Isaleli mubhomu. Tibeliyo tɛ eyo maga adɔngɔ. 
Tibeliyo eyo maga mʉkʉlʉ nakulu ɛngɛ a-lɛma 
Lɔma. Ka mʉaka wa 70 mbise ada Yɛsʉ kanɔtanya, 
Yɛlʉsalɛma enugulonyo na bhaLɔma.

Dini: Dini wa bhaYʉdha. Bha nɛkala ɨda Akuli 
Yɛlɛsalema. Bhalamɨ tɛ bhasaga kɔla mʉlɨmɔ wa 
dini na bhaFalisayo bhasaga whanɨla bhakɨlagɨlɔ 
(Ndaganɔ Wɛjɛnɨ).

Lʉdhadha: LɨƐbʉlanɨa (lʉdhadha la bhaYʉdha), 
liGiliki (lʉdhadha la bhombi bhabhomu) na lɨLatina 
(lʉdhadha la bhaLɔma).

Kapɛlɛnaʉmʉ

Najaleti

GALƗLAYA

SAMALƗA

Yɛlʉsalɛma

YɄDHƐA

Ɨmbɔmbɔ ya ɨja 
nakulu ya 

Mɛdhɨtɛlanɨnanɨ

Yɔlɔdhanɨ

Ɨmbɔmbɔ ya 
ɨja ya Galɨlaya



Kalɨ yei igana ɨpɛbhɔ ya-gbɔkana bhatɛtɛtɛ bhetili o?

Yeni bhɔsanganakɛ, 
bhʉmaga bhʉda 
Akuli bhakanɨka!



Sieni bhʉbhɨbhɨ!
Kalɨ angbaka a lɨgbaʉ 
katinyoko nimimili ya 

nɨkakalu…

Manɨsamʉla bhɔmʉ mʉkakalu 
ubhomu ungo waʉnyɛla dhihumo 

dhɛwhɛwhɛ wakwakanya na 
kaʉmʉlanya kɛkɔma moti!

Yɛnɨ bhanɨ, kakɨla yei o? 
Ani atɔka kanuwolo fuwo 
katɔmbaka bhʉbhɨbhɨ ɔ?

Ya dumbi! Mombi aʉ-tɔka kalindo 
mʉsangɔ uda Akuli. Bhatʉ mbise 
nɛmɨ yayo mombi mʉngana wa 
maanɨ nakulu nɛmɨ katɨnana 

ananibhatisa ka Mʉʉmʉ Usatu.

Bhadhɛna, na-balɨa bhɔmʉ 
bhʉbhʉmʉbhʉmʉ bhʉdɔnɔ 

bhʉnalata kayo idho o? 
Kabhanɨ, seini bhʉbhɨbhɨ 

bhʉdɔnɔ na ikeni, 
kɛbhatisonyeni ka maliwho 

kɔngɔ moti.

Ina yawhanakiso bhɔmʉ bhʉbhɨbhɨ 
bhʉdɔnɔ bhajabhʉlanya ine na 

kachuka bhʉbhʉmʉbhʉmʉ bhobhu.



Muhubhili ungo wakasamʉla bhanɨ. Lɨgbaʉ 
nɛmbɔmbɔ ya ɨja tɛtɛ Yoana mʉbhatisa.

Teteni…

Baa! Abhatisa 
gɔtɛ dhɛnga ida 

Akuli 
ɨtɔmbanyakyaʉ.

Tɛyɛ tɛ akanɨka mbise 
nɛmɨ na a na maanɨ 

nakulu nɛmɨ katɨnana. 
Ananibhatisa ka 

mʉʉmʉ na ka jala lida 
Akuli na 

yananalesodumbi. Liyo 
lidongo tɛ Yɛsʉ.

Kabhanɨ liyo lo-konyo ka 
bhusi lʉkʉlʉ bhɔ:

Ɛngɛɨ a mwana 
asagule adɛmɨ 

asamʉkʉndanyɛ, 
ma-whɨa jali adɛmɨ 

ka tɛyɛ.

Ɨmɨ tɛ 
mɛɛbhatisa
nya nɔwɛ!

Awa! Sɨa dhɛnga 
idɔwɛ 

ɨtɔmbanyakyaʉ na 
sɨa bhʉmaga 

bhʉkʉlʉ bhʉdɔwɛ 
bhʉnɨkaʉ!



BhaYʉdha fuwo 
maanɨ na 

bhɔgayanyɛ 
bhakasiboko nɨka 
ida Msaiya inge 
yalanganya na 

bhanabi. Tɛyɛ tɛ 
anɨmaliso 

bhulikongo bhʉda 
Akuli!

Mbise asabhatisanya idongo, 
Mʉʉmʉ uda Akuli weseso 

Yɛsʉ kɛlʉngʉ moti. 

Lewheni! Lɛwha mwana 
bhʉtama ada Akuli ɛngɛ 

asaga lunguso bhʉbhɨbhɨ 
bhɛtaka.

Ka makɔlɔ bhamɨnɨ-gɨna bhʉnabhutu 
na bhʉnamusoti, Yɛsʉ akʉ-ja ɨma. Ka 
nɨta moti, ɛtʉnga ɨlɔtɔ ɨsafuwo sʉtɔlɔ 

ya mʉlɨmɔ udongo kɨlɨkɨlɨ.

Gɔtɛ ɨtɔa kangbanganiso, Yɛsʉ 
ɛɛwhanakiso bhombi bhɛtaka 

dhɛnga ida Akuli na kabholuwo 
bhombi kalʉngwana na maanɨ ka 

bhʉgɨngɔ.

Yɛsʉ a-sisonyo na Abɨlɨ mʉkʉlʉ, maga wa mʉlɔmɔ asafuwo 
nɨnaya, ɛngɛ a mʉlɛmɛ ɨtaka ka bhʉgɨngɔ na nugulonyo.

Yɔ
lɔ

dh
an

ɨ

Galɨlaya

Najaleti

Kana

Yɛlʉsalɛma

Isaleli

Kapɛlɛnaʉmʉ

Lɨgbaʉ na Yɔlɔdhanɨ, Yoana Mʉbhatisa a-whanakiso Yɛsʉ.

Kʉ bhanɨ 
Awha 

matɔmbaka 
dhɛnga 
idowe.

Ya ka chukanya wa kakasʉmɨ adɔsɔ tɛ, Yoana 
akabhatisa, kangbanganakiso nɨka ida Masiya. 
Ka kasʉmɨ ɛngɛna Isaleli akʉ yagbangʉ chɛdhɛ 

ya bhʉmaga bhʉkʉlʉ bha bhaLɔma.

Yʉdhɛa



Bhatʉ ikosi ya-sisono Yɛsʉ, gɔtɛ ɨnamuikpise 
kalʉngwa ka mʉlɨmɔ udongo.

Wɛɛnɨ dumbi mwana ada Akuli, 
kabhanɨ aleso makowhi kɔngɔka 

kayo nɨgati!

Baa! Kalɨ ya-kulonyo bhɔ: 
Bhʉbhʉmʉbhʉmʉ bhʉda 

mombi bhawou kʉ kalɨ 
mʉgati mʉsʉngwa, bhatʉ 

kasamʉla ibhomu inge 
ya-lʉngwa da Akuli!

Wɛɛnɨ dumbi mwana ada Akuli, 
kabhanɨ tabhionyo kalʉngwa ka 
lusi lɛkala lɛkala ɨda Akuli ɨngɛɨ! 

Yakʉ-nakulonyo bhɔmʉ 
bhamalaɨa bhanatɛkanaka ka 

dhɨkɔndɔ-ɔ?

Baa! Ya-kulonyo 
mata kʉ bhɔ: 

Usisisonei Maga 
Akuli Akuli adɔwɛ.

Lʉngwa ana Abɨlɨ! Kalɨ 
ya-kulonyo bhɔ: 

Walamia Maga Akuli 
Akuli adɔwe nangana.

Mbise ɔngɔ Yɛsʉ muule na Mʉʉmʉ 
uda Akuli, edungbo Galɨlaya 

yagbangʉ yɛtaka ya bhʉlʉkʉlʉ ɨngɛ 
yeyo na bhombi bhɔja nakulu abhɔ 

aʉla-aʉ. Na mupi bhombi bheyo ɨma 
ɨnga nɛyɛ. Bheyo kadhɛnga 

kanɨmbɨla bhɔmʉ eyo Masiya ɛngɛ 
bhanabi bhasamʉla ka tɛyɛ…

Kabhanɨ lɛwha…! Kwa 
bʉnagbuku nɛmɨ whɛlɨ, 

alamia ɨmɨ, na manainjo tɔka 
ibhomu kɛtaka lʉkʉlʉ.

Kabhanɨ Abɨlɨ ɛsɨya Yɛsʉ ka 
kasʉmɨ chɛdhɛ na bhamalaɨka 

bha bhusi lʉkʉlʉ bhejo kalɨ 
nɛyɛ kɔlɨla.



Kanana, ka sʉ bhatudhu sa Galɨlaya, 
yeyo bhubika bha lɨbhala…

Yɛsʉ a mata kʉ ana 
ɨnjɛkɛ ɨngana nenye na 

bhasawai anjanɨ.



Bhatʉ ka kasʉmɨ wa bhubika…

Yei ya lɔbha 
ɨngɛɨ! Magadhi 

kasiloko ine.

Tɔmbakeni kʉ 
ɨngɛ Yɛsʉ 

ananɨsamʉla!

Uliseni bhambili bha bhungbobhungbo 
na maliwho. Mbise ɔngɔ sienɨ sa 

bhubika isisonou…

Kɔngɔka kawou mata 
maliwho. Bhatʉ ya magadhɨ 

kɛwhɛwhɛ nakulu.

?

Kalɨ yei wa-sibhoko 
magadhi ka idho 
kɔngɔka kabhɔla 

ʉpʉla-ɔ?

Wa mʉlɨmɔ uda 
Yɛsʉ wa Najaleti!

Bhatʉ 
tɛyɛ a 
anɨ-ɔ?

Yakʉ dumbi-o? Maliwho kanalata kayo magadhiௗka idho bhɔmʉ! 
Mʉsɨnɨna lingono bhubika bhʉsaʉndʉkʉ bhʉngɔbhʉ.



Yɛsʉ a-chuka mʉlɨmɔ udongo Galɨlaya abhɔ a-whaja-aʉ kɨlɨkɨlɨ 
samʉla ya bhʉmaga bhʉkʉlʉ bhʉda Akuli, kɛkʉmbʉ ya chɛdhɛ ya 

bhombi bhasasuonoko, ɨngɛ yo-sokonyo bhɔmʉ Kapɛlɛnaʉmʉ.

Iyena tɛ a-lɔja-aʉ 
bhawhanɨlanya bhadɔngɔ 

bhasadada…

Pɛtɛlɔ! Kɨsa 
keliwho ya dhɔmʉ 

waʉmʉlana 
mɔkawʉ kadɔwɛ 

moti ɔngɔ.

Mʉwhanɨla, kakɔla 
mʉlɨmɔ bhʉnabhutu 

bhubhomu na 
kakʉ-jokiso ɨma.

Bhatʉ kalɨ ʉwɛ tɛ 
wasamʉlaʉ…

Bhatʉ! Ya… 
yakʉnakulumo 

ka mʉtʉ!!



Ikeni! 
Yakɔbhɔ! 

Yoana! Ikeni! 
Kɨsɨ-nʉla 

lingono siwhe 
ʉndʉkʉ ingei.

Lʉngwa lɨgbaʉ 
nɛmɨ, Maga. 

Maa mombi wa 
bhʉbhɨbhɨ.

Pɛtǝlɔ, usikumei! 
Kalʉngwa pʉla wayo 

kesuwo bhombi.

Aungbuteni!

Ikeni na aungbuteni! 
Manananɨkɨla kayo bhombi 

bhasasuwo bhombi. 



Yɛsʉ a-tɛndaka galilaya 
mubhomu injɛkɛ ɨngana na 
bhawhanɨlanya bhadɔngɔ. 

A-langa makatʉ kɛwhɛwhɛ kada 
Akuli. A-weiso bhaluaile, 

ekpenyo dhɨbʉbʉ dhabhɨbhɨ, 
ɛtɔmbaka dhijambele. Igana 

yelungo na yenamuko. 
Bhelʉngwa ka bhakpɛkpɛdhɨ 

bhabhomu, kʉnandi ka 
dhɨkʉmbʉ dhagbalɨ dhimo na 
Yɛlusalɛma, ɨkʉmbʉ ya ɨja ɨda 

Maga ya Isaleli…

Jali ka bhanakɔ, kalɨ bhʉmaka bha 
bhusi lʉklulʉ bha kali tabhɔ.

Jali ka bhɔngɔ bha na tala 
na yama ya bhulikongo, kalɨ 

bhamataka.

Jali konu bhɔngɔ 
nakandɨla, kalɨ Akuli 

anabhosingiso mʉtʉma.

Nayo na jali ka kasʉmɨ 
ɛngɛ bhananɨgaya kalɨmɨ. 
Yeni na jali, nyekeni, kalɨ 
iliwhi yanonukasibhoko ka 

bhusi lukulu. 



Dhibhomu dhinge nadhɛnga 
bhɔmʉ bhombi 

bhʉnanɨtɔmbakɨlɛ, 
adhɨtɔmbakileni mata kʉ 

bhombi bhɔmɔ.

Kundeni dhikosi dhidono 
na iteni kalɨ tadhɔ.

Tɔmbakeni bhuidho ka 
mupindi moti, fuwo kakpɔla 

kanɨnanya na bhombi!

Pɨɔɔɔ, lewheni idho! mombi 
ɛngɛ alɛwha moli kalɨ nɛyɛ 

tananɨla a-whuwho ine 
kakɨla mabɔna nɛyɛ ka 
mʉtʉma udongo moti.

Mesu ka ʉndʉkʉ ʉlanga wa ndʉtʉ.Liso la 
ʉlanga wa ndʉtʉ. Yɛnɨ bhɔmʉ mesu 

kadowe kɛnɨ idho, ndʉtʉ idowe ibhomu 
yayo ɨwhʉlɨanyɛ. Bhatʉ yɛnɨ bhɔmʉ mesu 
kadowe ka bhʉkalɨ, kabhanɨ ndʉtʉ idowe 

ibhomu yayo ka mʉlɔmɔ moti.

Waʉtɔka kakɔlɨla 
bhamaga bhawhɨlɨ 

ka kasʉmɨ 
mʉngana. Lɔja 

ɔwha Akuli, ɔwha 
bhandɛkɛ.

Nisijilisanyei kalɨ bhisi. 
Kpoleni whowhi bhʉmaga 

bhʉda Akuli na dhimo 
dhaninjonyo konu nakulu.

Tombakeni ɨngɛ manɨsamʉlɨaʉ. Kabhanɨ 
bhʉbhʉmʉbhʉmʉ bhʉdɔnɔ bhayo bhʉmʉ 
ʉndʉkʉ ɨkala yaɨtɛyanyɛ ka lɨkpangbala 

lʉkʉlʉ fuwo ka ka sasalɨ lʉkʉlʉ.



Likolo lingono Kapɛlɛnaʉmʉ, bhombi bhɛgbɔkna 
bholigilenye kɛkala abhɔ Yɛsʉ eyo aʉ…

Ya bhʉmʉ, kaʉtɔka 
katawhʉa igana ɨngɛɨ!

Yei yakɛkala 
lʉkʉlʉ-ɔ?

Abhosieni. Bhasawai bhɔna 
bha na balɨa ya mʉtʉma ɨja.

Batʉ kɨnamukulumise 
katɨnanɨla lusi lekala-ɔ?

Bhʉbhɨbhɨ bhʉdɔwɛ 
bhaganyɨlanya ine.

Kabhanɨ, wo-ko ine! Atɔka 
dumbi kasamʉla bhanɨ-ɔ?

A-yalaka Akuli!

Akuli tɛyɛ nangana kʉ tɛ 
atɔka kaganyɨla bhʉbhɨbhɨ.

Ya kpadha nakulu 
kasamʉlɨa mombi 

asamʉyanakɛ bhɔmʉ:  
“Bhʉbhɨbhɨ bhʉdɔwɛ 
bha-ganyɨlanya ine”, 

ɔwha “ɨmala”-ɔ?

Manɨsamʉla: Kɨlɨsɨtɔ a na 
tɔka isaganyɨla bhʉbhɨbhɨ 
na atɔka matakʉ kasamʉla 

bhɔmʉ: Ɨmala, fa bhʉkɔ 
bhʉdɔwɛ na tɛnda!



Ɨma yalɔbha! Lɛwka! 
Matɔka 

katɛnda… 
Ma-tɛnda!

Akatɛnda!

Bhatʉ bhombi bhabhomu 
bha-kʉbalɨa mʉlɨmɔ uda 

Yɛsʉ, nakulu nakulu bhakʉlʉ 
bha dini kakpɔla kanɨna 
bhɔmʉ akagaʉka kʉ-aʉ 

Kɨlagɨlɔ. Kabhanɨ, lɨkɔlɔ la 
sabhatɔ, Kɨlagɨlɔ asikiso 

mʉlɨmɔ.

Mombi asamʉyanakɛ 
ɨkɔndɔ tɛ. Waa na ʉlɨya 

usatɔmbaka bhuidho 
ɔwha bhʉbhɨbhɨ ka likolo 

la sabhatɔ-ɔ?

Lenyo ɨkɔndɔ 
ɨdɔwɛ.

Mawɛya ine!

Ya-ngbangan
ya bhɔmʉ 
kɨnamʉlɛ!

Kinimbiliso bhakʉlʉ 
bha dhini bha 

Yɛlʉsalɛma bhɔmʉ 
akabhungisa bhombi.



Bhombi bha-sʉlʉnganya-aʉ nakulu… Yɛsʉ ɛɨkanya 
ɨnjɛkɛ ɨngana na bhawhanɨlana bhadɔngɔ kɛngbɔlɔ 

ɨngana kɛmbɔmbɔ ja ɨja ya Galɨlaya.

Mʉwhanɨla 
asʉjʉna! 

kabhata ine!

Kalɨ yei na na lɔbha ɔ? Balɨa ya 
mʉtʉma idono ya ganɨ-ɔ?



Sɨa kewhuko! 
Katiso!

Bhɛnʉnga ɨngbɔlɔ ɨdabhɔ kebhuka ya 
ɨkatise. Bhatʉ ka tudhu…

LAAAA!



Ya na mombi mʉngana 
ɛngɛ akandandama na 
dhɨbʉbʉ dha bhɨbhɨ! 

Yɛsʉ akanɨka!

Ooo! Uwoo!

Kabhanɨ… Ya 
ʉwɛ Yɛsʉ!

Sieni mombi 
ɛngɛ. Ɨbʉbʉ 
ya bhɨbhɨ!

Waakakpɔla 
yei nɛmɨ. 

Yɛsʉ Mwana 
ada Akuli wa 

lʉkʉlʉ 
nakulu-o?

Liyo lidowe 
tɛ anɨ-ɔ?

Ɨgbɛtɛgbɛtɛ, 
kalɨ ka bhɔja.

Asʉsɨya kikulumo 
ka bhanɛmbʉ 

bhɔngɔbha moti.

Seni!



?

Bhatʉ… mawɛya ine!

Lʉngwa 
anaa! Sa 

dɔwɛ!

A-sɨya kɨsa 
nɔwɛ!

Dungbo dɔwɛ na tondiso 
dhibhomu dhinge Akuli 

a-tɔmbaka kalʉwɛ.



Manɨsamʉla bhɔmʉ: maʉ-tɔka 
katɔmbaka ɨma kɛmɨ mandɨnɨ kʉnandi. 
Maawou kakpɔla katɔmbaka ɨma ɨngɛ 
madhɛngaʉ. Bhatʉ dhɛnga ida mombi 

ɛngɛ a-tuto ɨmɨ.

Yɛsʉ ɛnɨ kɛɨkanya whuli 
kasʉmɨ kalɨ sa kɛnɨta.

Kabhanɨ tɛ mbise wa bhʉnabhutu 
bhʉngana bhʉsanɨta, Yɛsʉ ɛlɔja 

bhawhanɨlanya bhadɔngɔ mɨnɨ na 
bhawhɨlɨ. Ɛnabhotuto bhawhɨlɨ 

bhawhɨlɨ ka kyalɔ mubhomu, 
ɛnabhonjo tɔka ka maanɨ kabhɨbhɨ 

na kaweiso bhalʉaile.

Pɛtɛlɔ na Andɛlɛya bha 
bhombi bha lɨmanyinye…

Mata kʉ Yakɔbhɔ 
na Yoana…

Mata kʉ Filipo na 
Natanaeli…



Tʉmasɨ na Matayo (ɛngɛ eyo 
mombi asalewhiso mʉsɔlɔ ka 

bhʉmaga bha bhaLɔma)…

Tadhei na Yakɔbhɔ ɔngɔmɔ… Kawhuwhilo Simoni (mombi 
asabhɛndanɨla ɨtaka) na 

Yʉdha Isikaliota…

Seni! M̌ombi ɛngɛ ananɨtangɨla 
a-tangɨla kʉ ɨmɨ, nɛngɛ a-tangɨla 
ɨmɨ a-tangɨla kʉ ɛngɛ a-tuto ɨmɨ.

Bhawhanɨlanya mɨnɨ na 
bhawhɨlɨɨ bhɛnɨka bhɛnɨ 

kajɛnya kalɨ mʉlɨmɔ 
udabhɔ. Yɛsʉ ɛdhɛnga 
kaɨkanya nabhɔ, bhatʉ 

igana ya bhombi 
yakʉdhɛnga nabhɔ 

kasɨlɨya.

Mʉgbɔlɔ wa ʉja, bhatʉ bhombi 
bhasasʉsʉanaka bha chɛdhɛ. Kabhanɨ iteni 
Maga wa mʉgbɔlɔ ituto bhakoli kalɨ gbɔla.



Bhusi bhenulo bhɔmʉ Yɛsʉ ɛnɨ kʉ kawhanɨla na kaweiso bhalʉaile…

Filipo katʉnga nɨgati 
ganɨ isatɔka kamatiso 
bhombi bhɔngɔbha-ɔ?

Kʉnandi fʉlanga bhamɨa-bhawhɨlɨ 
bhaʉtɔka nabhɔ kangbanganya.

Jɔngɔ mʉngana (1) a anaa na 
nigati bhɔkʉ (5) na siwhe 

iwhili (2). Ibhomu kʉ tɛ ina.
Uwoliseni bhombi 

bhamɨnɨ bhɔkʉ bhɔkʉ.

Yɛsʉ esima Akuli… Ɛgawha nɨgati na siwhe 
ina mbise ɔngɔ 

bhabhomu bhɛmataka.



Bhaɛlʉfʉ bha bhombi bha-mataka 
mbise Yɛsʉ kawhuliso jakaka.

Ya dumbi, tɛyɛ tɛ 
Kɨlɨsɨtɔ ɛngɛ ɛɛnɨka.

Kɨnamusingeni 
njʉlɛ wa bhʉmaga 

bhʉkʉlʉ.

Lewheni! Nɨsasa 
mɨnɨ na iwhili 
(12) ya digbiti 

dha jakaka inge 
ya-sɛnyaʉ.

Ya kasʉmɨ asatuto bhombi dabhɔ ndei. Unu 
kpateni kɛngbɔlɔ moti na seni ka muli umo. 
Ɨmɨ maakasɛnya ka tudhu anaa kalɨ nɨta.



Mbise…. Oooo! Ungo wa 
mulendu wa mombi!

Nisikumei, 
ya Ɨmɨ!

Maga, yɛnɨ bhɔmʉ ya 
kʉ ʉwɛ, atutulio 

mʉnɨka naungo dɔwɛ 
mɛnɨ katɛnda ka 
maliwho lʉkʉlʉ.

Ɨkaʉ!

Maga, 
alakʉla!

Pɛtɛlɔ, kalɨ yei 
wa-dʉlanya ka 

mʉtʉma‐ɔ? 



Bhombi bhoja bheyo 
kadhɛnga bhɔmʉ bhʉgwɛta 
Yɛsʉ bhɛnɨ kajɛngɨla bhɔmʉ 

eekpenyo bhʉkʉlʉ bha 
bhaLɔma. Bhatʉ dhikosi 
dhindongo dheyo dhija 

nakulu. Dhikosi dhina dhɛnɨ 
kɛnamʉdhɛngaka makɔlɔ 

kabhomu na kakpɔla bhombi 
bhasanɛyɛ wesiso.

Mʉwhanɨla, 
wa-bhɔlana anaa 

mata anɨ-ɔ?

Nanɛmɨkakpɔla 
kalɨ nɨgati inge 
mananinjo-o?

Nɨsɨ-jilisanyei kalɨ jakaka 
yawhɔla. Bhatʉ kpoleni 
jakaka inge yakpanda 

makɔlɔ na makɔlɔ.

Ɨmɨ maa mʉgati usaninjo 
bhʉbhʉmʉbhʉmʉ bha makɔlɔ 
na makɔlɔ. Ya ndʉtu idemi tɛ 
yo-njonyo kalɨ ɨtaka iyo na 

bhʉbhʉmʉbhʉmʉ.

Ka ɨtanɨ tɛ mombi 
ɛngɛ atɔka nosu 
kaninjo ndʉtʉ 
idongo kayo 

jakaka-ɔ?

Akasamʉla 
dhɨma dhisa 

fuwo 
mʉgasɔ.

Kiseni 
maɨdɔsɔ!

Akatʉba 
whʉlɨ mombi.

Nonu, nakʉ-dhɛnga 
kasa mata kʉ 

ʉndʉkʉ bhɔmɔ‐ɔ?

Maga, kasa danɨ‐ɔ? Ʉwɛ tɛ 
waa na samʉla inge yasaga 
ninjo bhʉbhʉmʉbhʉmʉ bha 

makɔlɔ na makɔlɔ!



Yɛsʉ agbɔkana na bhombi 
bhasa nɛyɛ sɨka. A-lʉngwa 

ɨnjɛkɛ ɨngana na 
bhawhanɨlanya bhadɔngɔ 

kɛkʉmbʉ ya gbalɨ ya 
Galilaya, na ɛsa whɛlɨ na 

mʉlɨmɔ udongo naungo ka 
dhagbangu dhimo dhɛtaka 

ya Isaleli.

ISALELI

YƐLɄSALƐMA

GALILAYA

Mbise chɛdhɛ, asa 
naungo Yɛlʉsalɛma.

Bhɛnɨ kʉ namupi…

Bhombi bhakasamʉla 
bhɔmʉ ɨmɨ tɛ anɨ‐ɔ?

Bhombi anjanɨ 
bhakasamʉla 

bhɔmʉ waa nabi.

Nonu 
bhɔnɨ-ɔ?

Nakatungulo bhɔmʉ 
ɨmɨ tɛ anɨ‐ɔ?

Waa Kɨlɨsɨtɔ, Mwana 
asagule ada Akuli.

Nɨsɨ-samuliei mombi. Kɨlɨsɨtɔ asa 
Yɛlʉsalɛma kalɨ ndandama na kawo. 

Bhatʉ lɨkɔlɔ la kalatʉ anutokolo 
kalʉngwa ka bhʉtʉlʉ moti.



Bhɨlɨ nɛkʉmbʉ ya Yɛlʉsalɛma tɛ bhombi bhɛnɨ kɛbhakanyakya ka mʉsalabha. 
Una tɔ weyo mʉsangɔ wa bhwati ungo bhaLɔma bhɛnɨ kɛtɨna.

Mombi mubhomu a-dhɛngɛnɨ nɛmɨ 
kanʉngbʉta, ya-dhɛnga bhɔmʉ ɨsɨkana 

tɛyɛ mandɨnɨ, ɨtɛkana mʉsalabha 
udongo, na ɨnaʉngbʉtɛ.

Kalɨ mombi mubhomu ɛngɛ 
a-dhɛnga kalakʉla 

bhʉbhʉmʉbhʉmʉ bhʉdɔngɔ 
mandɨnɨ, anabhubhungisa. Bhatʉ 

ɛngɛ anabhubhungisa kalɨ liyo 
lidemi, anabhujokiso jokisonu.

Imbileni bhɔmʉ ya na 
Akuli kʉ mʉngana (1) 

bhɔ ngbé.

Ɨma ya mʉgasɔ nakulu ya kakʉnda Maga 
Akuli, Akuli adɔwɛ, ka mʉtʉma udowe 
ubhomu, na kakʉnda mugenji udowe 

ʉndʉkʉ wa-kʉndana‐aʉ ʉwɛ mandɨnɨ.



Ka kasʉmɨ ada Yɛsʉ, yeyo na dhɨkʉmbʉ dha bhombi bha dhɨtʉmbɨ. 
Ɨtʉmbɨ ya abubu asakumiso. Bhombi bha dhɨtʉmbɨ bhɛsɨ-nuwolo ɨnjɛkɛ 

ɨngana na bhombi bhɔmɔ bhasafuwo abubu ɛngɛna.

Bhombi bha dhɨtʉmbɨ bhɛnɨ kasa 
kebhuka anjanɨ, ya-dhɛnga 
bhɔmʉ bhunimbiliso bhombi 

bhebhuka ɨna kalaɨ bhɛnɨ 
kanayokolo bhɔ:

Mʉsʉgʉ! 
Mʉsʉgʉ!

Yɛsʉ! Mʉwhanɨla! 
Asʉkwɛla lɨkɔkɔ.



Kɛwhananakise
ni ka bhalamɨ!

Kasa naungo da mulami… 
kalɨ nosu sisono?

Kawɛya kʉ-aʉ-ɔ?

? !
Lɛwha whowhi! 
Ma-wɛya ine!

Ka-wɛya ine!

Ikeni! 

Aleluya! Akuli a 
idho! Wɛwhalɛ!

Nakʉwɛya bhombi mɨnɨ (10)-ɔ? 
Bhagɨna mungono bhɔmɔ 

bhaganɨ-ɔ? Mata kʉ tabhɔ, 
bheefuwo nɨka kesima Akuli-o?

Ɨmala! Balɨa ya mʉtʉma idowe 
yakʉ-naweiso kʉ weisonu 

mʉsʉngwa, bhatʉ ya-lakʉla 
mata kʉ lakʉlanu.



Bhakʉlʉ bha bhaYʉdha 
bhɔngɔ Yɛlʉsalɛma 

bhatuto bhakalɛwhɛlɛwhɛ 
kalɛwhaka Yɛsʉ. Kalɨ 

bhakʉbalɨana na inge Yɛsʉ 
akatɔmbaka.

Kalɨ Yɛsʉ o-kono na bhombi bha bhangɛsɔ bha bhɨbhɨ, 
bhombi bhasatɔmbaka mabhɔna na bhasaliwhiso nɨsɔlɔ 

bhɔngɔ bhasaga nukono na bhaLɔma.

Kɨlɨsɨtɔ ɛ-ka kɛkpɔla na kalakʉla 
bhɔngɔ bhuyo bhobhunge.

Yɛsʉ a-weiso 
bhalʉwaile mata kʉ ka 

lɨkɔlɔ la sabhatɔ.

Wɛya!

Asaga tangɨla bhana na 
mʉtʉma usakʉnda…

Sieni bhana bhʉnɨka dɛmɨ, kalɨ 
bhʉmaga bhʉkʉlʉ bhʉda Akuli bha 

bhɔngɔ bhabhɔyɛlanɛ nabhɔ.



Yɛsʉ o-sokonyo bhɛtanɨa, 
ɨkʉmbʉ ya lɨgbaʉ na 

Yɛlʉsalɛma. Lajalɔ a bhʉkalɨ. 
Tɛyɛ na bhɛsɨ manyinye bha 
bholi. Malata na Malɨa, bha 
bhasawai bhada Yɛsʉ.Yɛsʉ 

A-bhɔla Bhɛtanɨa, Lajalɔ 
a-wo ine, a na makɔlɔ gɨna 

aʉnanya-aʉ…

Maga!

Maga, ɨmba weyeni anaa 
manyinye adɛmɨ eefuwo wo. 

Malata! Mananʉ 
anutokolo utokolonu.

Kʉ bhanɨ, maamʉnɨmbɨlɛ. 
Anutokolo ka nutokolo ya 

bhalʉnda ka lɨkɔlɔ lisanɨwha.

Ɨmɨ tɛ nutokolo na 
bhʉbhʉmʉbhʉmʉ. Mombi 

ɛngɛ a-balɨa ɨmɨ ayo na 
bhʉbhʉmʉbhʉmʉ. Wabalɨa 

ine ina Malata ɛɛ?

Kʉ bhanɨ mabalɨa ine. Maga! 
Ʉwɛ tɛ Masiya, ɛngɛ akanɨka 

kɛtaka lʉkʉlʉ.

Namʉʉna 
ganɨ-ɔ?

Maga! Ɨkaʉ 
na ʉnɨna.



Yɛsʉ ɛndɨla. 
Eyo nɛyɛ 
mʉkʉndɛ 
nakulu.

Eefuwo sikiso 
bhʉgɨngɔ bhʉda 

Lajalɔ-ɔ?

Ka kyalɔ wa Isaleli basaga numokokiso bhombi bhabhowe na 
bhɛnabhawhɨa ka matʉlʉ kakatʉlɛ ka lɨkpangbala moti.

Lunguseni likowhi 
ka bhʉtʉlʉ.

Maga, achuka ine 
kanumvo, kalɨ a-whuwho 

ine makɔlɔ gɨna…

Nanɨna pakanya 
ida Akuli.

Awha ma-kɨla bhanɨ 
gɔtɛ bhʉbalɨa bhɔmʉ 
ʉw ɛtɛ waatuto ɨmɨ.

Lajalɔ, unduwo 
bhɨlɨ!

Amubholuwokeni na 
amusieni ɨsaʉ.



Bhakʉlʉ bha dhini bha na lɔbha 
nakulu na Yɛsʉ lʉkʉlʉ na 
bhawhanɨlanya bhadɔngɔ.

Mombi ɛngɛi a-tɔmbaka 
dhɨjambɛlɛ dhɨja.

Kamʉsɨɛnɨ kakɨla bhanɨ, iji 
bhaLɔma bha-whuno ine.

Bhanugulo ɨkala ida Akuli 
ɨdɔsɔ na kachwekiso bhombi 

bhadɔsɔ.
Tunguleni whowhi! Ya idho ka 

mombi mʉngana kawelo 
bhombi kebhuka ya bhuwhio 

bhubhomu kachwɛka.

Kabhanɨ, Yɛsʉ 
ɛngɛɨ awo wonu.

Kalʉngwa kʉ ka kasʉmɨ 
ɛngɛna, bhakʉlʉ bha dini wa 
bhaYʉdha bhechuka kakpɔla 

mupi usaninjokilo Yɛsʉ ka 
bhaLɔma. Tabhɔ tɔ bheyo na 

tɔka isawesiso Yɛsʉ.



Ka kasʉmɨ ɛngɛna, bhubika bhɛdhɨdhɨma Bhɛtanɨa.

Malɨa!

Bhʉwɛu bhʉngɔ 
bha bha limbalɨ 

bhwati.

Bhɛɛnabhukoliso 
na kaninjo 

bhandɛkɛ bhɔngɔ 
kalɨ bhanakɔ.

Amʉsɨa, Yʉdha! 
A-sibhoko bhʉwɛʉ 
bhʉna kalɨ ʉnanya 
idemi ka bhʉtʉlʉ.



Bhubika bha Pasɨka bhakɔsɨa ine. Bhombi bhakagusia Yɛlʉsalɛma.

Iyena, bhakʉlʉ bha 
bhaYʉdha bhɛjananɨla 

kafa Yɛsʉ. Kʉnandi 
bhanɨ, Yɛsʉ ekulumo 

kɛkʉmbʉ ya gbalɨ moti.



Bhombi bhɛtangɨla Yɛsʉ na jalɨ 
mʉja bhɛnɨ kayɔma bhɔ…

Ɨkpandaʉ, ɛngɛ 
ɨka ka liyo lida 

Maga Akuli!

Maga 
mʉkʉlʉ wa 

Isaleli!

Uwoo, 
uwoo!

Uwoo, 
uwoo!

Kakɨla yei 
ʉpʉla, 

samʉla ingei 
ya bhʉmʉ.

Ɨtaka ibhomu 
ya nɛyɛ mbise.

Yɛlʉsalɛma ɔɔ, ɨmba 
wɛmbɨlɛnɨ ɨtanɨ katʉnga 

lɨjɨla. Bhatʉ wakʉ-dhɛnga.



Ɨkala ɨda Akuli ya 
Yɛlʉsalɛma yeyo ikikili ya 

dini wa bhaYʉdha.

Ka kasʉmɨ wa bhubika bha 
pasɨka bhɛnɨ kɛbhɨmba 

matama moti ɔngɔ.

Yagbangʉ ya whuli mʉbhɨmbɔ 
yɛnɨ keninjonyo kɛkala ɨda 
Akuli kalɨ mwaniso bhombi 

meniko na Akuli.

Bhatʉ, mʉbhɨmbɔ watɔka 
kabholuwo bhombi kalʉngwa 

ka bhʉbhɨbhɨ ɔ?

Kɛkala ɨda Akuli moti, bhombi 
bhakasʉwhʉla, na kainga bhandɛkɛ.

Ka hua moti, Yɛsʉ 
ekulumo ana.



Ɨkala ɨda Akuli 
yanisokonyo bhɔmʉ 

ɨkala ɨsanɨta Akuli moti 
ɔngɔ. Bhatʉ unu, 

nayaleso kayo bala wa 
bhombi bha ndibho!

Mombi ɛngɛɨ a mombi asa 
lɔbha. Bhatʉ bhombi 

bhabhomu bhakabalɨa 
samʉla idongo.

Yadhɛnganya kɨkpɔla dumbi 
mupi usanɛyɛ nʉla!



Kɨnamufeni ka 
mageji mageji moti 

na nɛyɛ kanʉla.

Bhatʉ, isi-yei ka 
kasʉmɨ wa bhubika. 
Kawʉ-dhɛnga luhiya 

atiati wa bhombi.

Yɛnɨ bhɔmʉ mo-njono 
nonu kaninjokilo Yɛsʉ, 

nanainjo yei‐o?

Tɛyɛ tɛ Yʉdha, 
mʉngana wa 

bhawhanɨlanya 
bhadɔngɔ.

Mananinjokilo 
Yɛsʉ.

Kanainjo nɨkpɛkpɛ 30 
ya fʉlanga, limbalɨ la 

mʉjana ungono.



Makɔlɔ kasa kɔsɨa pasɨka, 
Yɛsʉ echuka kawhaja 

negana ɨtɔwhanyɛ kɛkala 
ɨda Akuli moti, kʉnandi 

bhakʉlʉ bha dini bhakuyo 
bhabalɨɛnɨ. Pɛtɛlɔ na Yoana 

bhɛsa kɛtɔmbaka bhubika 
bha pasɨka.

Ajalɨkɔlɔ, Yɛsʉ na bhawhanɨlanya mɨnɨ na 
bhawhɨlɨ bhɛgbɔkana kɛkʉmbʉ ya gbalɨ 

kalɨ bhubika bha pasɨka.

Matɔmbaka 
bhanɨ ajalɨkɔlɔ 

ɛngɛɨ.



Ma-dhɛnga nakulu kaja 
jakaka ya Pasɨka ɨnjɛkɛ 
ɨngana nonu whɛlɨ wa 

bhʉndandami bhʉdɛmɨ.

Bhamaga bha mawhio bhasaga 
lɛma bhombi bhɔngɔ bha nabhɔ 

yɔsɨ. Bhatʉ atiati adono, 
yawʉ-tɔmbanyakya bhanɨ.

Dangadanga na ina, mombi 
mubhomu ɛngɛ a-dhɛnga 
kayo mʉkʉlʉ nonu atiati, 

ayo mʉpagasi udono.

Maa atiati adɔnɔ 
ʉndʉkʉ mʉpagasi.



Maga, wawʉ-najanabhuloko 
matɨndɨ ʉndʉkʉ mʉjana! 

Yawʉ-tɔkanya kʉnandi chɛdhɛ!

Makʉ-najabhulokeni matɨndɨ, wawʉ-tɔka 
kayo ɨnjɛkɛ ɨngana nɛmɨ, Pɛtɛlɔ.

Kabhanɨ, maga, maakʉngaka 
nakulu, ajabʉla mata mʉtʉ na 

dhɨkɔndɔ.

Mombi ɛngɛ 
awhuwho ina 

kanala 
maliwho, a 

nowo 
ʉsajabhʉlany
a kʉ matɨndɨ.

Na nɛmɨ kanisoko bhɔmʉ Mʉwhanɨla 
na Maga, nasamʉla dumbi. Yɛnɨ 
bhɔmʉ manɨjabhuloko matɨndɨ, 
manɨwhanakiso mupi usa nawo 

nʉngbʉta.

Mʉngana atiati 
adɔnɔ anainjokilo.

Ya ɨmɨ-ɔ?

Baa!

Yʉdha, ɨma ɨngɛ 
waakadhɛnga 
katɔmbaka, 

aɨtɔmbaka ngba!



Yeni kɛkɨla bhanɨ 
kalɨ nɛmɨ tungulo…

Feni! Ingei ya 
ndʉtʉ idemi.

Lewheni, maninjo 
kɨlagɨlɔ asobhu: 

Kʉndaneni, ʉndʉkʉ 
ma-nɨkʉnda-aʉ unu.

Mweni kilogi ɛngɛɨ. A meniko 
kadɛmɨ kɔngɔ kanutoyo 

kalunu.Ya ndaganɔ asobhu 
ada Akuli nonu.

Nakʉndanɛnɨ atiati adɔnɔ, 
kabhanɨ, bhombi bhabhomu 
bhanɨmbɨla dumbi bhɔmʉ na 

bhawhanɨlanya bhadɛmɨ.

Maga, manaʉngbaʉta 
ibhuka ibhomu. Maninjo 

kʉnandi bhʉbhʉmʉbhʉmʉ 
bhʉdɛmɨ kalʉwɛ.

Pɛtɛlɔ, whɛlɨ wa gongoli 
kanaɨya, wayo bhɔmʉ 

waatatanɛnɨ ine 
malʉwhʉ kalatʉ.



Yɛsʉ na bhawhanɨlanya bhadɔngɔ mɨnɨ na 
mʉngana, bheunduwo kalʉngwa kɛkʉmbʉ ya 

gbalɨ. Yʉdha akuyo ɨnjɛkɛ ɨngana nabhɔ.

Mananɨsɨa kasa, bhatʉ Awha ananitutilo 
Mʉʉmʉ Usatu. Wananɨjʉna na wayo ɨnjɛkɛ 

ɨngana nonu makɔlɔ na makɔlɔ.

Ibhuka abhɔ ma-aʉ kasa, 
nabhɔnɨmbɨlɛ mupi.

Ɨmɨ maa mupi, dumbi na 
bhʉbhʉmʉbhʉmʉ. Mombi 

aʉbhɔla da Awha 
akʉ-tɨnanɨlɛnɨ nɛmɨ.

Uwoleni anaa, 
bhɔmʉ ɨmɨ mɛnɨ 
kasa kɛnɨta whɛlɨ 

chɛdhɛ.

Awha, yatɔkanyɛnɨ, lunguso kilogi wa 
bhʉndandami ɛngɛɨ nɛmɨ lɨgbaʉ.

Bhatʉ, sɨa 
dhɛnga idowe tɛ 
ɨtɔmbanyakyaʉ, 

idemi nganɨ.



Nakʉ-tɔka kasibho ɨnjɛkɛ ɨngana 
nɛmɨ kʉnandi lɨsaa lingono? 
Ɨmaleni. Mombi ɛngɛ a nɛmɨ 

kaninjokilo a-kɔsɨa ine.

Mombi ɛngɛ 
manamubhoto, tɛtɛ 

tɛyɛ, amufeni. Waakiye, Labi!
Maga, kɨbhɛndana 

nabhɔ-ɔ?

Yʉdha, wakaninjokilo Kɨlɨsɨtɔ 
katɨnanɨla nɛyɛ bhoto-o?

Baa! Nisikilei 
ɨma.

Bhɛnawhɨa bhakpɛngbɛ na Yɛsʉ lʉkʉlʉ na 
bhɛnamuseso. Bhawhanɨlanya bhabhomu 

bhɛnamʉyɛla.



Bheseso Yɛsʉ whɛlɨ ada mʉlamɨ mʉkʉlʉ, maga wa bhakʉlʉ bha 
bhaYʉdha. Pɛtɛlɔ na Yoana bhɛnamʉngbʉta ka bhʉdanga.

Pɛtɛlɔ ekulumo ka 
lɨmbalaʉ la 
mʉndɛndɛ.

Samʉla whowhi, mata kʉ 
ʉwɛ, wesio ɨnjɛkɛ ɨngana na 

mombi ɛngɛna-ɔ?

Baa! 
Makʉ-namʉmbɨla 
kunandi chɛdhɛ.

Waa mʉngana adabhɔ.

Baa!

Waa mʉGalilaya, 
waa mata kʉ 

mʉngana adabhɔ.

Maʉnɨmbɨla ɨma 
ɨngɛ waakasamʉla.



Kokolia-koo-oooh!

Samʉla bhʉnabi. 
Anɨ a-bhɛndaʉ?

Kalibha lɔngɔ, bheseso Yɛsʉ ka Lʉkʉlatɔ la bhaYʉdha.

Ʉwɛ, waa Mwana 
ada Akuli-o?

Unu tɛ nasamʉla 
bhɔ ɨmɨ tɛ tɛyɛ.

A-yalaka ine Akuli! 
A-ngbanganya bhʉgɨngɔ! 

Kɛnamʉtɔnganiseni na 
bhaLɔma whɛlɨ.

Jesus seeks eye contact 
with Peter…



Bheseso Yɛsʉ whɛlɨ ada Pilato, gavʉna wa 
bhaLɔma. Bhakʉlʉ bha bhaYʉdha 

bhɛnamʉnyɛgɨla na kadhidhika bhombi.

Waa kanuko kʉ‐aʉ nyɛgɨla 
ibhomu inge bhakasamʉla 
nɔwɛ lʉkʉlʉ‐ɔ? Tolisilo!

Wa-kɨla 
yei-o?

Mɛka keninjo 
bhudemu bha 

dumbi

Kabhanɨ, 
dumbi tɛ 

yei-o?

Makʉ-jokiso nɛyɛ moti bhʉbhɨbhɨ 
bhubhomu. Ka Pasɨka, kasaga nonu 

sɨlɨlɨa mʉnyɛmʉkɔmɔ ungono. 
Lojeni Bhalaba ɔwha maga mʉkʉlʉ 

wa bhaYʉdha.



Bhalaba!

Bhalaba!

Yei matɔmbaka 
na Yɛsʉ 

lʉkʉlʉ-ɔ?
Amʉbhakaka!

Akawhananakiso
no bhɔmʉ tɛyɛ 
maga mʉkʉlʉ!

Wamʉsɨlɨɛnɨ, iji waa 
wou sawai ada Kaisalia.

Waa kɨlɨkɨlɨ. 
Bhalɔja ʉwɛ 

kebhuka ɨdɔngɔ.

…, 37, 38, 39!

Meniko kada mombi wa 
bhulikongo kawou mata 

nɛmɨ lʉkʉlʉ.

Wakiye! Maga 
mʉkʉlʉ wa 
bhaYʉdha!

Bhebholuwo Bhalaba. Tɛyɛ eyo 
mʉnʉnganyɛ kalɨ samʉla ya politiki.



Lewheni, 
mombi ɛngɛɨ. Amʉbhakakeni! Amʉbhakakeni!

Amʉbhakakeni!

Pilato ɛnawhɨa ɨkɔndɔ kɛwhawhɨ 
yeliwhi ya bhʉgɨngɔ. 

Bhakanyakya ka mʉsalabha 
yeyo iliwhi yw bhwati nakulu. 

Yɛsʉ ɛtɨnanaka ka nɨkangalʉ ya 
Yɛlʉsalɛma mʉtɛkanɛ 

mʉsalabha.

Ibhuka ɨsa nɛyɛ bhakaka 
bhombi ɨan yeyo bhili 
wɛkʉmbʉ ya gbalɨ. 

Yosokonyo bhɔ Gologota, tɛtɛ 
kasamʉla bhɔ Ɨngɔlɔ.

Iyena, bhanganangana 
bhɛbhakaka Yɛsʉ ka 

mʉsalabh lʉkʉlʉ.



Ikili yechuka katɨna Yʉdha 
kɛmɨ a-tɔmbakaʉ.

Ma-tɔmbaka 
bhʉbhɨbhɨ.

Mo-njokilo mombi 
asafuwo bhʉbhɨbhɨ.

Ina yakʉ-nasʉlɛwha 
usu! Ya samʉla idowe.

Yɛsʉ abhakanyakya atiati 
wa bhajindi bhawhɨlɨ.

Awha, abhɔganyɨla, kalɨ 
bhakʉ-nɨmbɨla ɨma ɨngɛ 

bhakatɔmbaka.



Ka mʉsalabha lʉkʉlʉ, Pilato 
ɛnakululiso ka madhadha ɨma 

ɨngɛɨ: “Yɛsʉ, maga mʉkʉlʉ wa 
bhaYʉdha.”

Yɛsʉ a-sɨka kamwa ɨma ɨsa 
tioliso bhʉndandamɨ.

Bhanganangana 
bhɛbhɛnda mawhʉgʉ 

kadɔngɔ mbala.

Ʉwɛ, wakʉ-lakʉla 
bhombi bhɔmɔ-ɔ?

Wɛnɨ dumbi Mwana ada 
Akuli, joo whowhi ka 
mʉsalabha lʉkʉlʉ!

Lakʉlana 
whowhi ʉwɛ 
mandɨnɨ na 
asʉlakʉla 

mata kʉ usu!

Waukumo Akuli-o? Usu 
kakatʉnga iliwhi ɨngɛ 
ya-ngbanganya nosu, 

bhatʉ tɛyɛ akʉ-tɔmbaka 
ɨma ya bhɨbhɨ na ɨngana.

Ee Yɛsʉ, ʉsɨnɨwhalei nɛmɨ 
katungulo, lɨkɔlɔ linge wanɨka nalɔ 
kenuwolo ka bhʉmaga bhʉdɔwɛ.

Masamʉla bhɔ, ya dumbi: 
Kʉ iyei, wayo ɨnjɛkɛ ɨngana 

nɛmɨ kapaladhiso.



 Lɨwha leyo bhɔmʉ lɛnɨ ka 
litendekulu. Mʉlɔmɔ 

wɛkwa kɛtaka ibhomu.

Malɨa, inye ada Yɛsʉ na 
Yoana, mʉngana wa 

bhawhanɨlanya bhɛnɨmala 
lɨgbaʉ na mʉsalabha.

Ʉpʉla, unu na mwana nenye.

Akuli adɛmɨ, Akuli 
adɛmɨ, kalɨ yei 

waanɔga bhanɨ‐ɔ?

Maa na 
yama.

Awha, ka dhɨkɔndɔ dhidowe, 
madungbiso mʉʉmʉ udemi.

Dhibhomu… 
dhangbanganya ine.



Yɛsʉ ewo ka lɨsaa la bhagɨna 
mungono la namusoti. 

Mʉnganangana ungono 
wɛnamutibhoko mwambɛ ka 
ngaja. Maliwho na meniko 

kɛnamuunduwo.

Ya-kulonyo bhɔ: “Asesonyo 
ndʉkʉ bhʉtama kebhuka ɨsa 

kilionyo.” 

A-bhɛndanya na kabhuonyo 
kalɨ bhʉbhɨbhɨ bhʉdɔsɔ. 
Bhatʉ, ʉpʉla awo ine. 

Tɛyɛ kʉ tɛ Kɨlɨsɨtɔ 
ɛngɛ ɛɛnɨka-ɔ?

Kiseni kɛnɨta 
ndʉtʉ idongo 

kalɨ nɛyɛ aʉna.

Yojefu wa Alimatayo na Nikodhemu bhɛfa 
ndʉtʉ ida Yɛsʉ. Bhɛnaɨmʉma na lʉwhʉgʉ la 

yɛlɛyɛlɛ lʉsamʉma nalɔ mʉlʉnda, na 
bhɛnaɨmana ka bhʉtʉlʉ bhobhu bhʉngɔ 

Yojefu achweso ka lɨkpangbala moti.



Mbise wa lɨkɔlɔ la sabhatɔ, 
bholi anjanɨ bhengwe bhɛsa 

ka bhʉtʉlʉ.

Kalɨ yei nakakpɔla ɛngɛ a na 
bhʉbhʉmʉbhʉmʉ atiati wa 

bhalʉnda-ɔ? O-tokolo ine. Kɛsamuleni 
bhawhanɨlanya bhadɔngɔ.

Likowhi leyo 
liwhilingonye!

Kanuko bhanɨ, Pɛtɛlɔ na 
Yoana bheduwo bangʉ 

kasa ka bhʉtʉlʉ. 
Ɨma yawou 

moti.

Yei ɨngɛ 
ya-tɨnanaʉ-ɔ?



Malɨa ɛsa lɨgbaʉ 
na bhʉtʉlʉ…

Moli ee, anɨ waa 
nɛyɛ kakpɔla na kalɨ 
yei waakandɨla-ɔ?

Bhalunguso ine ndʉtʉ ida 
maga adɛmɨ. Yɛnɨ bhɔmʉ ʉwɛ 
tɛ wamulungusou, wamawhɨa 

ganɨ-ɔ?

Malɨa!

Mʉwhanɨla!

Usi-namilei. Samʉla 
bhadɛna bhɔmʉ 

ma-dungbo ine da Awha 
nAtɔ adɔnɔ. A mata kʉ 

Akuli adɔnɔ.



Kʉ ka lɨkɔlɔ lina, bhawhanɨlanya bhawhɨlɨ, 
bhobhundenye nɨtʉma, bheyo bhɛnɨ kawhajɨla 

ɨma ɨngɛ ya-tɨnanaʉ. Mombi mʉngana 
ɛnabhɔgbɔka na bhɛsa ɨnjɛkɛ nɛyɛ.

Nakʉ-balɨa bhʉnabhi-o? Yakunakulonyo bhɔmʉ 
Kɨlɨsɨtɔ ɛɛndandama kalɨ kulumo ka pakanya 

idongo moti-o? Ina ibhomu yakulonyo kʉ kalaɨ!

Ka kasʉmɨ wa jakaka, mubhika 
udabhɔ wɛbhʉkalaka bhɔ pili.

A-yo Yɛsʉ mandɨnɨ!

Dumbi kʉana, bhedungbo Yɛlʉsalɛma 
kasa kɛgbɔka bhawhanɨlanya bhómɔ.

Kɛna ine 
Maga!

Malɨa na Pɛtɛlɔ 
mata kʉ tabhɔ!

Ka hua moti… Lɨjɨla liyo 
nonu ɨnjɛkɛ 

ɨnagana!

Ya ɨmɨ mandɨnɨ! 
Lewheni dhɨkɔndɔ na 

mandɨndɨ kadɛmɨ.

Maga 
adɛmɨ 

na Akuli 
adɛmɨ!



Yɛsʉ ɛnɨnanya na 
bhawhanɨlanya atiati 

makɔlɔ bhamɨnɨ gɨna. Igana 
ya bhombi 500 bhɛnamʉna. 

Lɨkɔlɔ lingono, 
bhawhanɨlanya anjanɨ 

bheyo bhɛnɨ kasuonoko…

Natʉnga kʉ-aʉ 
ɨma ɨsaja-ɔ? Baa, kakʉ-tʉnga 

kʉnandi ɨma.

Ʉmʉlaneni mɔka-aʉ kadɔnɔ 
kpɛkpɛdhɨ ɔngɔmɔ.

Siwhe ɨja 
nakulu!

Ya Maga 
mandɨnɨ!

Mʉwhanɨla!

Ikeni, jakakeni!



Pɛtɛlɔ, waakʉnda ɨmɨ 
dumbi, dumbi-o?

Yɛsʉ a-bhokuloko Pɛtɛlɔ 
malɨwhʉ kalatʉ.

Ya kʉbhanɨ, Maga, 
wɛmbɨla tala 

maakʉnda-aʉ!

Jakakiso matama 
kadɛmɨ.

Aʉngbʉta!

Bhʉkʉlʉ bhubhomu bha bhusi nɛtaka 
bho-njonyo kɛmɨ. Kabhanɨ, seni kɛtaka 
ibhomu, na aleseni bhombi bha mawhio 
kabhomu kayo bhawhanɨlanya bhadɛmɨ. 

Abhɔbhatiseni ka liyo lida Awha, lida 
Mwana, na la Mʉʉmʉ Usatu. Na 

abhɔwhanileni katɔmbaka dhibhomu 
dhinge manitutuliou.

Na imbileni bhɔmʉ ɨmɨ maa ɨnjɛkɛ ɨngana nonu 
makɔlɔ kabhomu kabhɔla kʉ ka nɨwha yɛtaka.

Mbise wa ina, Yɛsʉ 
eilenisonyo ka bhusi 

lʉkʉlʉ. Anɨka ʉndʉkʉ 
a-samʉla-aʉ, kalɨ tɨnɨla 

bhombi nɨsangɔ.



Bhʉgɨngɔ bheefuwo 
kɛnamilo Yɛsʉ. Akuli 

a-mutokoliso 
kalʉngwa ka 

bhʉgɨngɔ. Yɛsʉ a 
asadada kakulumo 

ka pakanya ida 
Akuli.

Yɛsʉ a-sa ine. Bhawhanɨlanya 
bhakanɨta Yɛlʉsalɛma 

bhɛnɨkasibhko Mʉʉmʉ Usatu. 
Wejo nabhɔ lʉkʉlʉ. Kʉ 

Mʉʉmʉ Usatu ungo weyo na 
Yɛsʉ moti kʉ tɔ wa ʉpʉla na 
bhawhanɨlanya moti. Mʉʉmʉ 
una wabhɔkɨla kayo bhombi 
bhobhu na bhademu bhada 

Yɛsʉ Kɨlɨsɨtɔ.

Bhawhanɨlanya bhɛsakaka ka 
dhibhuka dhibhomu, kʉnandi 

kasaganaka moti.
Yɛsʉ a Mwana 

ada Akuli.

Ka mʉsalabha lʉkʉlʉ, 
a-tɛkana ka ndʉtʉ 

idongo tɛyɛ mandɨnɨ 
bhʉbhɨbhɨ bhʉdɔsɔ.

Ka dhibhuka dhibhomu kɛtaka 
lʉkʉlʉ bhombi bhasaga 

nʉngbʉta Yɛsʉ na bhasaga 
gbɔkana kanɨta na kasɔma 

Bibilia. Bhasaga pokulonoko 
mʉgati na kagawhanaka kilogi 

kalɨ tungulisono bhʉgɨngɔ 
bhʉda Yɛsʉ. Kʉnda isalʉngwa 
da Akuli ya nabhɔ katutulio ka 

kʉndana atiati adabhɔ.

Samʉla yɛwhɛwhɛ 
ina ya-langanya 

mata kʉ katɨnanɨla 
dhɨwhawhɨ dhɨja.



Dhɛnga ida Akuli na mombi 
lʉkʉlʉ ya-ngbanganya 

katɨnanɨla Yɛsʉ.

Yɛsʉ a nɔwɛ mʉkʉndɛ. 
Amusima, amʉlamiya.

Akuli a-kʉnda bhombi bhɛtaka ɨngɛɨ 
nakulu, kabhɔla tɛyɛ kaninjo Mwana 
asagule adɔngɔ mʉngana bhɔ ngbe. 

Kabhanɨ, mombi mubhomu ɛngɛ 
a-mʉbalɨ-aʉ, awʉ-bhunga, bhatʉ ayo 
na bhʉbhʉmʉbhʉmʉ bha makɔlɔ na 

makɔlɔ.



BIBILIA

Mʉjɨma uda Yɛsʉ wa ka Bibilia moti. Yawou na kɨtabhɔ ɛngɛ asomanya ɔwha 
ɛngɛ akasomanya katɨnana Bibilia. Ya kɨtabhɔ ɛngɛ ana bhakɨtabhɔ bhɔmɔ 
moti ɔngɔ. Nakulonyo ya bhakɨtabhɔ bha moti ɔngɔ ya-fa nɨaka 150. Pula ya 
nɨaka 1900 bha-whuwho‐aʉ kanakulo Bibilia. Ka Bibilia moti bha-sɔma nɨjɨma 
ibhomu isawhanaka undʉkʉ Akuli ɨtɔmbaka‐aʉ na bhombi ka 
bhʉbhʉmʉbhʉmʉ moti. Mʉjɨma uda Yɛsʉ wawhanaka lingbalingba bhomu 
Akuli a anɨ.

MɄJƗMA UDA YƐSɄ

Ka Bibilia moti, ya na bhakɨtabhɔ 4 
bhɔngɔ bhatondiso bhʉbhʉmʉbhʉmʉ 
bhʉda Yɛsʉ. Bhakɨtabhɔ bhɔna 
bhosokonyo bho: “Makatʉ kɛwhɛwhɛ 
gɨna”. Bhakɨtabhɔ bhɔna bhɔnjonyo mayo 
kanʉngbʉtana na bhombi mbongo 
bhanabhakulo. Bhombi bhona bhowolo ka 
kasʉmɨ mʉngana na Yɛsʉ.

1. Matayo - mʉngana wa bhawhanɨlanya 
bhada Yɛsʉ. Eyo kakɔla mʉlɨmɔ ʉndʉkʉ 
mombi asatɔwhaka bhandɛkɛ. Tɛyɛ 
asamʉla nakulu ʉndʉkʉ Yɛsʉ 
ɛkɨlanyakya-aʉ na bhombi bha Isaleli 
(bhaYʉdha).

2. Malɨkɔ - eyo ɛnɨ ku jɔngɔ ka kasʉmɨ 
ɛngɛ Yɛsʉ ekola nɛyɛ mʉlɨmɔ udongo. 
Akulo dhɨma dhɨja kadhijambele dhinge 
Yɛsʉ a-tɔmbaka‐aʉ.

3. Luka - eyo mugɛnja wa ʉnɨmbɨlɛ ɨma. 
Tɛyɛ ka tɛyɛ moti akʉnɨmbɨla Yɛsʉ. Luka 
akulo ʉndʉkʉ Yɛsʉ ɛkɨlanyakya-aʉ 
ɨnjɛkɛ ɨngana na bhombi.

4. Yoana - eyo matakʉ muwhanɨlanya 
ungono uda Yɛsʉ. A-whanaka nakulu 
bhɔ Yɛsʉ a anɨ. Yɛsʉ a Akuli ɛngɛ 
a-lata kayo mombi kali lakʉla bhombi 
kalʉngwa ka bhʉbhuɨbhɨ bhʉdabhɔ.



NƆTANYA 
IDA YƐSɄ
Inye ada Yɛsʉ eyo Malɨa. Yɛsʉ kanɔtanya, 
yeyo bhɔmʉ Malɨa ɨsɨwhʉnganɛnɨ. Eyo 
matakʉ ɨsɨnɨmbɨlɛnɨ bhogule. Bhatu Akuli 
eyo emaliseni ine bhɔmʉ Yɛsʉ ɛɛnɔtanya. 
Ijambɛlɛ ɨna yeyo yalanganyeni ine moti wa 
bhakɨtabhɔ bhɔngɔ bheyo bhakulenyeni kalaɨ 
whɛlɨ wa kasʉmɨ asa nɔtanya ida Yɛsʉ. Yɛsʉ 
akʉnɔtanya ʉndʉkʉ mombi wa bhunakulu 
owha unduku mwana wa 
bhunangana(particulier). Anɔtanya ka bongo 
asajakakiso bhanama moti, kalɨ akʉtʉnga 
ibhuka kekala ya bhabika moti.

DHIJAMBELE 
DHIDA YƐSɄ

Yɛsʉ atɔmbaka dhijamele dhija. Ka 
Bibilia moti wa-gbɔka tondisonyo 
isatɨnana weisonyo 40 ya bhombi. 
Katɨnanɨla dhijambele dhina, Yɛsʉ 
awhanakiso bhɔmʉ a na maanɨ. Na 
adhɛnga kajʉna bhombi na nabhɔ 
kanawhɨya idho. 



BHɄGƗNGƆ NA 
NUTOKOLO IDA YƐSɄ

Kalɨ yei Yɛsʉ awuo-o? Tondisonyo yongo ya ka Bibilia moti.
Itekilo! Bhombi bhabhomu bhutɔmbakadhɨma dha bhɨbhɨ ka kasʉmɨ mubhomu. Dhɨma 
dhinge Akuli isikunda, kalɨ tadho tɛ a muwhune ɔwha mujunonoke. Dhɨma dha bhɨbhɨ dhina 
dhosokonyo bhomu “bhʉbhɨbhɨ”. Kalɨ bhʉbhɨbhɨ bhʉna bhubhomu, mombi autɔka kayo 
mugenji uda Akuli.
Kalɨ ina tɛ Yɛsʉ e-kɨka kɛtaka. Tɛyɛ mandɨnɨ tɛ a-balɨa iliwhi ya bhwati ya bhʉbhɨbhɨ 
bhʉdɔsɔ ka dhɛnga idongo, fuwo nayɔ kasɨka. Iliwhi ya bhwati ina yeyo bhʉgɨngɔ. Kalɨ 
bhʉgɨngɔ bhuda Yɛsʉ kalusu, mupi usayo na nukono na Akuli wɛganya kalusu. Kabhanɨ 
ya-dhɛnga kɨsɨana na bhʉbhɨbhɨ bhʉngɔ ka-tɔmbakaʉ.
Mbise wa bhʉgɨngɔ bhʉdɔngɔ, Yɛsʉ o-tokolo ine kalungwa ka bhʉgɨngɔ. Akuli amʉnjo 
bhʉbhʉmʉbhʉmʉ. Katɨnanɨla ina, Akuli a-whakiso kʉndʉkʉ a na maanɨ nakulu katɨnana 
bhʉgɨngɔ.
Pʉla Yɛsʉ amuwole lɨgbaʉ na Akuli. Na kalɨ amuwole iyena, Atɔka kayo wai adɔsɔ ka 
makɔlɔ kabhomu. A-dhɛnga nosu kajuna ka nuwolo ka mupi ungo wasɨa bhɔmʉAkuli iyo na 
jalɨ.

Wadhenga kayo wai ada Akuli-o? Wa-dhɛnga kasɨa bhʉbhɨbhɨ bhʉngɔ 
watɔmbakaʉ-o? Kabhanɨ, ɨta nɨta ingei:
“Akuli asɛwhɛwhɛ, Waanɛmɨ mʉkʉndɛ.
Wo-njo Yɛsʉ, Mwana adɔwɛ mandɨnɨ.
A-wo ka mʉsalabha kalɨ bhʉbhɨbhɨ bhʉdɛmɨ bhubhomu bhʉngɔ ma-tɔmbakaʉ.
Ma-dhɛnga bhɔmʉ ʉnaganyɨlɛ bhʉbhɨbhɨ bhubhomu bhʉngɔ matɔmbakaʉ. 
A-ganyɨla nakulu.
Wɛwhalɛ nakulu, kalɨ Yɛsʉ a kakpɛkpɛdhɨ adɛmɨ.
Whuli kasʉmɨ ma-dhɛnga bhɔmʉ muyo mʉlɔkɔ udowe mandɨnɨ.
Ma-dhɛnga bhɔmʉ ʉnajʉnɛ ɨmɨ kayo ngbanga ngbanga na dhɛnga idowe.
Yo lɨgbaʉ nɛmɨ makɔlɔ kabhomu.
Wɛwhalɛ katolisilo nɨta idemi.
Ʉwɛ wasaga kɨla ɨma ɨngɛ walagaʉ”

NƗTA



YƐSɄ NƆWƐ

Mʉjɨma uda Yɛsʉ ʉsɨ-nɨwha. Yɛsʉ 
a-lata kayo sawai wa bhombi bhɔja 
kabhɔla kʉ ʉpʉla. Ɨtaka ya-lata ine. 
Bhombi bhɔja bhawou mata katɛnda 
ka bhapʉnda lʉkʉlʉ ɔwha ka 
bhangamɨa, bhatʉ bhakatɛnda ka 
nɨtʉgali na ka bhanoli. Ina yawou na 
mʉgasɔ ka Yɛsʉ. A-tɔka eyo mata kʉ 
lɨgbaʉ nɔwɛ ʉndʉkʉ eyo-aʉ ɛnɨ 
kɛtɛnda na bhana bha Isaleli.
A-dhɛnga kayo sawai adɔwɛ iyei. 
Amutekilo na ʉnamʉkʉndɛ kʉ tɛyɛ.

Ɨtanɨ, wa-dhɛnga kanɨmbɨla nakulu 
bhubhʉmʉbhʉmʉ bhʉda Yɛsʉ-ɔ? Kabhanɨ 
wa-tɔka wɛkɨla dhɨma dhingedhi:
1. Chuka kasɔma Bibilia ʉwɛ mandɨnɨ.
(Chuka kasɔma ka kɨtabhɔ ada Luka)

2. Chuka ka nɨta.
(Tɛtɛ kasamʉla bhɔmʉ kawhaja na Akuli na 
nɛyɛ kanitekilo.)

3. Whaja na bhombi bhɔmɔ samʉla ida Yɛsʉ 
na ya Bibilia. Yɛsʉ a-dhɛnga bhɔmʉ bhɔngɔ 
bhamʉbalɨa kamʉtʉma bhʉgbɔkana ɨnjɛkɛ 
ɨngana na kasingisono nɨtʉma na 
kawhanɨlanya nɛyɛ katɨnanɨla tɛyɛ.

